
KOREYS TILI O‘'RGATISHDA O‘QUVCHI MOTIVATSIYASIGA TA’SIR ETUVCHI
OMILLAR: IJTIMOIY-PSIXOLOGIK VA MADANIY KONTEKST

Absalomova Feruza Sharif qizi
Samarqand Des Education O‘quv markazi o‘qituvchisi
E-mail: 1feruzchik3@gmail.com

Annotatsiya. Mazkur maqolada koreys tilini o‘rganishda o‘quvchi motivatsiyasiga ta’sir etuvchi ijtimoiy,
psixologik va madaniy omillar har tomonlama tahlil gilinadi. Global tendensiyalar, xususan, Janubiy Koreya
Respublikasining iqtisodiy va madaniy nufuzi ortib borayotgani fonida koreys tiliga bo‘lgan qiziqish sezilarli
darajada oshgan. Tadqiqot doirasida til o‘rganishda integrativ va instrumental motivatsiya modellariga
asoslangan yondashuvlar, Vygotskiy, Gardner, Dérnyei, Bandura, Kramsch va Byram kabi olimlarning nazariy
qarashlari orqali o‘quvchi motivatsiyasining shakllanishi va barqarorligi izohlangan. Shuningdek, madaniy
komponentning til o‘rgatishdagi o‘rni, stereotiplarni yengishning metodik yo‘llari, interaktiv hamda
psixodidaktik yondashuvlarning samaradorligi asoslab berilgan. Maqolada zamonaviy texnologiyalar va virtual
madaniy muhitlar vositasida koreys tilini muvaffagiyatli va barqaror o‘rgatish uchun kompleks yondashuv
zarurligi asoslangan.

Kalit so‘zlar: koreys tili, o‘quvchi motivatsiyasi, ijtimoiy-psixologik omillar, madaniy kontekst, interaktiv
metodlar, psixodidaktika, integrativ motivatsiya, madaniyatlararo kompetensiya, stereotiplar, texnologik
vositalar.

FACTORS AFFECTING STUDENT MOTIVATION IN KOREAN LANGUAGE
TEACHING: SOCIO-PSYCHOLOGICAL AND CULTURAL CONTEXT

Absalomova Feruza Sharif kizi
Teacher of the Samarkand Des Education Training Center

Annotation. This article provides a comprehensive analysis of the social, psychological, and cultural factors
influencing student motivation in learning the Korean language. In light of global trends, particularly the
increasing economic and cultural influence of the Republic of Korea, interest in learning Korean has grown
significantly. The study explains the formation and sustainability of learner motivation based on integrative and
instrumental motivation models, drawing on the theoretical perspectives of scholars such as Vygotsky, Gardner,
Dornyei, Bandura, Kramsch, and Byram. The article also substantiates the importance of the cultural component
in language teaching, methodological strategies for overcoming stereotypes, and the effectiveness of interactive
and psychodidactic approaches. It emphasizes the necessity of a comprehensive approach to successful and
sustainable Korean language education through modern technologies and virtual cultural environments.

Key words: korean language, learner motivation, socio-psychological factors, cultural context, interactive
methods, psychodidactics, integrative motivation, intercultural competence, stereotypes, technological tools.

DOI: https://doi.org/10.47390/Ydif-Res5/No-14

Zamonaviy globallashuv jarayonida xorijiy tillarni o‘rganishga bo‘lgan talab va ehtiyoj
keskin oshib borayotgan bir paytda, koreys tiliga bo‘lgan qiziqish alohida e’tiborni tortmoqda.
Bu holatni Janubiy Koreya Respublikasining igtisodiy, texnologik va madaniy jihatdan jahon
maydonida kuchli mavqgega ega bo‘lishi bilan boglash mumkin. Ayni paytda Koreyaning
yumshoq kuch (soft power) siyosati - xususan, K-pop, K-dramalar, koreys oshxonasi va
zamonaviy dizayn orqali olib borilayotgan madaniy diplomatiya natijasida xorijlik
o‘quvchilarda bu tilni o‘rganishga bo‘lgan ijtimoiy va shaxsiy motivatsiyalar ortmoqda [1].
Tadqiqotlar shuni ko‘rsatadiki, xorijiy til sifatida koreys tilini o‘rganayotgan talabalar orasida
motivatsiyaning shakllanishida madaniy ta’sir va kommunikativ ehtiyojlar asosiy rol o‘ynaydi.

64


mailto:1feruzchik3@gmail.com
https://doi.org/10.47390/978-9910-09-214-5/ydif-01

Yangi davr ilm-fani: inson uchun innovatsion g‘oya va yechimlar.
KONFERENSIYALAR [V74 V Respublika ilmiy-amaliy konferensiyasi materiallari to‘plami. 1-jild, 5-son (iyul, 2025-yil)
ANJUMANLAR PLATFORMASI https://konferensiyalar.uz/Respublika_anjumani

Shunga garamay, bu motivatsiya vaqt o‘tishi bilan bargaror saqlanib qolmasligi, balki
ijtimoiy-psixologik, ta’limiy va madaniy omillarga qarab o‘zgaruvchan bo‘lishi kuzatilmoqda
[2]. Til o‘rganishdagi motivatsiya tushunchasi ko‘plab pedagogik va psixologik nazariyalarda
chuqur o‘rganilgan bo‘lib, masalan, Gardnerning (1985) integrativ va instrumental
motivatsiya modeli xorijiy til o‘rganishdagi ichki va tashqi rag‘batlantiruvchi omillarni ajratib
ko‘rsatadi. Bu modelga ko‘ra, o‘quvchining til o‘rganishga bo‘lgan qiziqishi nafagat amaliy
foyda (ish topish, ta’lim olish), balki o‘sha tilda so‘zlashuvchi jamiyatga madaniy jihatdan
integratsiyalashishga bo‘lgan istak bilan ham bog'liqdir. Koreys tilini o‘rganishda ushbu ikki
yonalish - ya’ni instrumental va integrativ motivatsiya bir-birini to‘ldirib boradi. Har bir
o‘quvchining motivatsiyasi individual tarzda shakllanadi va bu holatga uning shaxsiy
ehtiyojlari, ijtimoiy mubhiti, psixologik holati, hamda madaniy tajribalari bevosita ta’sir giladi.
Shuning uchun ham koreys tilini o‘rgatishda motivatsiyani tizimli tahlil qilish, uni qo‘llab-
quvvatlovchi metodik strategiyalarni ishlab chiqish o‘gituvchilarning zamonaviy
yondashuvlar asosida ishlashini talab etadi (Ushioda, 2011). Demak, til o‘rganish jarayoni
oddiy bilim olish emas, balki murakkab ijtimoiy-madaniy va psixologik omillarni o‘z ichiga
olgan integrativ jarayondir.

Til o‘rganish motivatsiyasini shakllantirishda ijtimoiy omillar hal qiluvchi rol o‘ynaydi. Ota-
onalarning ijobiy munosabati, ijtimoiy qo‘llab-quvvatlash, tengdoshlar orasida tilni bilishning ijtimoiy
prestiji, shuningdek, global mehnat bozorida koreys tilining ahamiyati o‘quvchining tashgqi
motivatsiyasini kuchaytiruvchi omillar sifatida namoyon bo‘ladi. Vygotskiyning sotsiokultural
nazariyasiga ko'ra, o‘rganish doimo ijtimoiy kontekstda yuz beradi, shuning uchun ijtimoiy aloqalar
o‘quvchilarning bilimga bo‘lgan yondashuviga bevosita ta’sir ko‘rsatadi Gardner [3] ham xorijiy til
o‘rganishda ijtimoiy muhitning, aynigsa, oila va tengdoshlar ta’sirining motivatsiyadagi rolini alohida
ta’kidlagan. Janubiy Koreyaning yuqori texnologik taraqqiyoti, ta’lim sifati, xalqaro grantlar va
almashinuv dasturlarining mavjudligi yosh avlod orasida bu tilni o‘rganishni “ijtimoiy lift” sifatida
gabul qilishiga olib kelmoqda. Shuningdek, media orqali koreys madaniyatining (K-pop, K-drama,
YouTube kanallari va boshqalar) ommalashuvi ijtimoiy identifikatsiya jarayonida koreys tilini
zamonaviylik, muvaffaqiyat va kreativlik timsoliga aylantirmoqda [4]. Natijada, o‘quvchining koreys
tiliga bo‘lgan qiziqishi nafaqat lingvistik, balki ijtimoiy magqom va madaniy yaqinlik asosida
shakllanmoqda.

Bundan tashqari, psixologik omillar - o‘quvchining shaxsiy ehtiyojlari, ichki motivatsiyasi,
o‘ziga bo‘lgan ishonchi va 0'z-o‘zini anglash darajasi - til o‘rganish samaradorligining ichki asosini
tashkil etadi. Dornyei (2005) o‘zining "L2 Motivational Self System" modelida o‘quvchining til
o‘rganishdagi motivatsiyasini “ideal o‘zlik”, “kerakli o‘zlik” va “o‘rganishga bo‘lgan tajribalar” orqali
tahlil gilgan. Ushbu yondashuvga ko‘ra, o‘quvchining o‘zini kelajakda koreys tilida erkin so‘zlashuvchi
shaxs sifatida tasavvur qilishi uning o‘quv faoliyatiga faol kirishishiga turtki bo‘ladi. Shuningdek,
Bandura (1997) ta’kidlaganidek, o‘z-o‘ziga ishonch (self-efficacy) yuqori bo‘lgan o‘quvchilar til
o‘rganishda qiyinchiliklarga nisbatan bardoshliroq va faolroq bo‘ladilar. Psixologik to‘siglar - noto‘g‘ri
urinishlar, go‘rquv, qoniqarsiz natijalar - motivatsiyani pasaytiruvchi omillar bo‘lishi mumkin, ammo
pedagogning hissiy-psixologik qo‘llab-quvvatlovi bu to‘siglarni yengishda muhim rol o‘ynaydi.
Shunday ekan, koreys tilini o‘rgatishda har bir o‘quvchining shaxsiy psixologik xususiyatlariga mos
yondashuvlar ishlab chiqilishi lozim, chunki samarali ta’lim - bu shaxsiy ehtiyojlar va o‘rganish
magqsadlari uyg‘unlashgan jarayondir.

Koreys tilini o‘rganish jarayonida madaniy kontekstni chuqur integratsiyalash til
motivatsiyasini barqaror va samarali tarzda shakllantirishda muhim omil hisoblanadi. Kramsch
(1993) ta’kidlaganidek, til va madaniyat o‘zaro ajralmas birlik bo‘lib, tilni o‘rganish jarayonida

madaniyatni anglash - bu nafagat kommunikativ kompetensiyani, balki madaniyatlararo
kompetensiyani ham rivojlantiradi. Xorijiy til sifatida koreys tilini o‘rganayotgan o‘quvchilar koreys
milliy qadriyatlari, oshxonasi, urf-odatlari, san’at, kino, adabiyot va kundalik turmush madaniyati bilan
tanishgani sayin, ularning tilga bo‘lgan qiziqishi hamda identifikatsiya darajasi ortadi.

Bu jarayon tilni fagat grammatik strukturalar orqali emas, balki kontekstual va estetik jihatdan
gabul qilishga xizmat qiladi. Shuningdek, Hofstede [5] tomonidan ilgari surilgan madaniy o‘lchovlar
nazariyasiga tayangan holda aytish mumkinki, koreys tilidagi ierarxiya, kollektivlik va ehtiyotkorlik
kabi madaniy belgilarni o‘rganish o‘quvchiga kommunikativ holatlarda yanada samarali harakat qilish
imkonini beradi. Bu kabi madaniy integratsiya o‘quvchilarning darsdagi ishtiroki, darsdan tashqari
faoliyati va mustaqil o‘rganish motivatsiyasiga kuchli ta’sir ko‘rsatadi. Shu sababli, koreys tilini
o‘qgitishda madaniy komponent - bu yordamchi emas, balki asosiy tarkibiy qism sifatida garalishi
lozim.

Shu jihatdan ham, til o‘rgatishda interaktiv va psixodidaktik yondashuvlar motivatsiyani saglab
golish va mustahkamlashda ayniqsa samaralidir. Interaktiv metodlar, xususan, rol o‘yinlari, guruhli
muhokamalar, vizual vositalar, o‘yinli yondashuvlar o‘quvchilarning emotsional holatini
barqarorlashtirib, darsni jonli va samarali o‘tkazishga zamin yaratadi. Ushioda fikricha, o‘quvchi
motivatsiyasi faqatgina magsadlar bilan emas, balki o‘qituvchining individual yondashuvi va o‘quvchi
hissiyotlarini tushunishga bo‘lgan qobiliyati bilan ham chambarchas bog'lig.

Psixodidaktika esa aynan shu yondashuvni asoslaydi: u o‘quvchining emotsional-intellektual
ehtiyojlari, o‘zini anglash jarayoni va o‘zaro kommunikatsiyani ta’lim markaziga qo‘yadi. Bu uslub,
aynigsa, chet tili sifatida koreys tilini o‘rganayotganlar uchun qulay, chunki u motivatsiyani
shaxsiylashtirish imkonini beradi. O‘quvchilarning o‘z fikrini erkin ifoda etishi, madaniy holatlarga o‘z
munosabatini bildirishga rag‘batlantirilishi ularning til o‘rganish jarayonini faollashtiradi. Shu sababli
koreys tili ta’limida interaktiv va psixologik jihatdan sezgir yondashuvlar nafaqat til kompetensiyasini,
balki o‘quvchi shaxsini rivojlantirishga ham xizmat qgiladi.

Til o‘rganish jarayonida stereotiplar va madaniyatlararo farglar o‘quvchining motivatsiyasi va
0‘z-0ziga bo‘lgan ishonchiga sezilarli ta’sir ko‘rsatadi. Xorijiy til, xususan koreys tili hagida mavjud
stereotiplar - masalan, "koreys tili juda murakkab"”, "madaniyati bizdan butunlay farqli”, "fonetikasi
o‘zlashtirib bo‘lmaydi" kabi qarashlar - ko‘pincha o‘quvchilarda til o‘rganishdan voz kechish, o‘zini
past baholash, yoki yuzaki yondashuvni keltirib chiqaradi. Bunday psixologik to‘siglarni yengish uchun
o‘qgituvchi oz darslarida madaniyatlararo kompetensiyani shakllantirishga alohida e’tibor qaratishi
zarur. Byram (1997) ta’kidlaganidek, madaniyatlararo kompetensiya - bu nafaqat boshqa madaniyatni
tushunish, balki oz madaniyatini ham tan olish va ularning o‘zaro o‘xshash hamda farqli jihatlarini
anglash qobiliyatidir.

Shu jihatdan olib qaraganda, koreys va o‘zbek madaniyatlari orasida mavjud bo‘lgan ijtimoiy
gadriyatlar (masalan, oila institutining mugaddasligi, kattalarga hurmat, mehnatsevarlik va jamiyatga
sadoqat) kabi umumiyliklarni ta’kidlash orqali til o‘rganuvchida begonalik hissini kamaytirish va til
o‘rganishga nisbatan ijobiy ichki qizigishni uyg‘otish mumkin. Bu jarayon, o‘z navbatida, til
o‘rganishdagi psixologik to‘siglarni yengishga va motivatsiyani mustahkamlashga xizmat qiladi.

Zamonaviy texnologiyalar va virtual madaniy muhitlar xorijiy til o‘rgatishda innovatsion vosita
sifatida keng qo‘llanilmoqda va koreys tilini o‘rganishda bu resurslarning o‘rni beqiyosdir. Digital
texnologiyalar yordamida taqdim etiladigan mobil ilovalar (Duolingo, Memrise, TOPIK testlari), onlayn
lug‘atlar (Naver Dictionary), video platformalar (YouTube, V-Live) hamda ijtimoiy tarmogqlardagi
interaktiv kontentlar o‘quvchining mustagqil o‘rganish imkoniyatlarini sezilarli darajada kengaytiradi.
Warschauer & Kern (2000) qayd etganidek, texnologik vositalar yordamida tashkil etilgan ta'lim
muhiti o‘quvchilarni ko‘proq muloqotga jalb giladi, ularning nutqiy ko‘nikmalarini amaliyot orqali
mustahkamlaydi va o‘rganilayotgan tilni real kommunikatsion vosita sifatida qabul qilish imkonini
beradi.

Ayniqgsa, koreys tilidagi filmlar, seriallar, musiqalar, podkastlar va “K-wave” fenomeniga oid
kontentlar orqali o‘quvchilar nafaqat tilni o‘rganadilar, balki til ortidagi madaniyatni ham chuqurroq
anglay boshlaydilar [5,6]. Bu esa ularning motivatsiyasini kuchaytiribgina qolmay, balki til o‘rganishni
shaxsiy hayotining ajralmas gismiga aylantirishga yordam beradi. Demak, texnologik vositalar orqali
yaratilgan virtual madaniy muhit - bu o‘qituvchi va o‘quvchi o‘rtasida samarali, doimiy va madaniy
jihatdan boy o‘zaro muloqotni ta’'minlaydigan zamonaviy platformadir.

Til o‘rganishda o‘gituvchining roli, aynigsa, motivatsiyani shakllantirish va saqlab qolishda,
markaziy ahamiyat kasb etadi. O‘qituvchi nafaqat bilim uzatuvchi, balki o‘quvchini ilhomlantiruvchi,
emotsional va madaniy jihatdan qo‘llab-quvvatlovchi shaxs sifatida maydonga chiqadi. Dérnyei [7,8]
0‘z tadqgiqotlarida o‘qituvchining shaxsiyati, emotsional barqarorligi va o‘zaro muloqotga tayyorligi
o‘quvchining motivatsion darajasiga bevosita ta’sir qilishini ta’kidlaydi.

Shuningdek, Brophy (2010) ijobiy psixologik muhit yaratish, o‘quvchining yutuglarini e’tirof
etish, tanqid va bahoni konstruktiv shaklda berish orqali motivatsiyani saqlab qolish mumkinligini
ko‘rsatadi. O‘qituvchining kommunikativ strategiyalari - ya’'ni o‘quvchini faol tinglash, fikriga hurmat
bilan yondashish, o‘quv ehtiyojlariga individual javob berish - o‘quvchida “men gadrlanaman” degan
hissiy taassurot uyg‘otadi. Bunday muhitda o‘quvchi o‘z fikrini erkin ifoda etishga, xatolardan
go‘rqmasdan o‘rganishga va tilni faol amaliyotda qo‘llashga tayyor bo‘ladi. Ayniqsa, chet tili, xususan
koreys tili ta’'limida madaniyatlararo murakkabliklar mavjud bo‘lganligi sababli, o‘gituvchining
madaniy vositachi sifatidagi roli ham alohida ahamiyat kasb etadi (Byram, 1997). Demak,
o‘gituvchining yondashuvi o‘quvchining nafaqat bilimini, balki o‘ziga bo‘lgan ishonchini, tilga bo‘lgan
mehrini va ijtimoiy faolligini shakllantiradi.

Shu boisdan, koreys tilini samarali va barqaror o‘rganish uchun fagat grammatik bilimlar va
darsliklar bilan cheklanib qolmasdan, o‘quvchining shaxsiy, psixologik, ijtimoiy va madaniy
ehtiyojlarini hisobga olgan holda kompleks yondashuv qo‘llanilishi lozim. Ushioda (2011) va
Littlewood (2004) kabi tadgiqotchilar ta’limda motivatsiyaning uzluksizligi faqatgina dastlabki
bosgichda emas, balki butun ta’lim jarayonida o‘qituvchi va o‘quvchi o‘rtasidagi muloqot,
shaxsiylashtirilgan metodika va ijtimoiy-madaniy integratsiya orqali qo‘llab-quvvatlanishi kerakligini
urg‘ulaydilar. Bunday yondashuvda o‘quvchining bilimga bo‘lgan qiziqgishi o‘quv jarayonining
markazida bo'lib, til o‘rganish faoliyati uning shaxsiy rivojlanishiga xizmat qiladi.

Demak, motivatsiyani kuchaytirish va uni barqaror holatda saqlab qolish - bu yagona metod
emas, balki o‘gituvchi, o‘quvchi va ta’'lim mubhitining uzviy, faol hamkorligiga asoslangan ko‘p
komponentli tizimdir. Bunday sharoitda koreys tilini o‘rganish jarayoni nafagat samarali natijalarga
olib keladi, balki o‘quvchilar uchun emotsional va intellektual jihatdan boy, ilhomlantiruvchi tajribaga
aylanadi.

